
Bugun ijtimoiy tarmoqlar ko‘plab yoshlarni o‘zida jam qilish bilan birga ularning kundalik 

hayotining ajralmas qismiga aylanib ulgurdi. Shu sababli  bugun yoshlarni qaysi kitobni o‘qiganligi 
emas, balki ijtimoiy tarmoqda mavjud yoki ijtimoiy tarmoqda mavjud emasligi ko‘proq qiziqtiradi. 
Bu holatda esa yoshlarning axborot psixologik xavfsizligiga tahdid solish juda oson bo‘lib, ba’zi bir 
buzg‘unchi kimsalar uchun qulay sharoit yaratib bermoqda. Shu sababli oxirgi yillar mobaynida 
ko‘plab olimlarning ilmiy tadqiqotlari ushbu muammoga qaratilmoqda. Xususan, bugunga qadar 
ijtimoiy tarmoqlarda yoshlarning axborot psixologik xavfsizligiga tahdid muammosi Ya.Kim, 
M.S.Vershinina, S.M.Nenashev, Y.S Lsenko, I.V. Lapshina, I.V.Sergeyev, А.A.Strebkov, hamda 
o‘zbek olimlaridan G.Alimova, N.Qosimova, A.Jarava va G.Jurayeva kabi olimlar tomonidan 
o‘rganilgan. Muammoni tubdan o‘rganish uchun olimlar tushunchaning mohiyatini turlicha ochib 
berishga intilishdi.  N.Qosimova axborot va psixologik xavfsizlik - bu davlat, jamiyat va shaxs 
tomonidan amalga oshiriladigan, hamma narsada axborot texnologiyalari bilan birga bo'ladigan, ular 
bilan to'liq qo'shilish darajasiga qadar o'zaro bog'liq bo'lgan jarayonlar va tadbirlar, choralardir,-deb 
ta’kidlaydi [1]. 

Ijtimoiy tarmoqlarda yoshlar axborot psixologik xavfsizligiga tahdid etuvchilar ommaviy 
belgilarni simulyatsiya qilish orqali ijtimoiy tarmoq foydalanuvchilariga ta’sir o‘tkazadi. Bu esa 
yoshlar axborot psixologik xavfsizligiga ta’sir etishning ommaviy taqlid qilish orqali amalga 
oshiriladi. Ta’sirni yolg‘on insonlardan (qog‘ozda mavjud, aslida esa bunday ismli shahslar mavjud 
emas) tashkil topgan yirik jamoalar aniq prototipga ega bo‘lmagan shahslar amalga oshiradi. Ular 
bunda ta’sir etishning hamma uchun juda qiziqarli usullaridan ovozga qo‘yish, mulohazalarni 
ommaviy nashr etish va ommalashtirish (halq tilida trendga chiqish), “Menga yoqadi” belgisini 

joylashkabilardan  foydalanadilar [3]. Bu kabi usullar yoshlarda asossiz xulosaga kelishiga, noto‘g‘ri 
qarorlar chiqarishiga olib kelishi jamiyat uchun havotirli jarayondir. 

O‘tkazilgan tadqiqotlar bugungi kunda shuni ko‘rsatadiki, O‘zbekiston yoshlarining katta 
qismi ham Rossiya yoshlarining katta qismi ham «ВКонтакте», Facebook, Twitter и Instagram kabi 
ijtimoiy tarmoqlarida o‘z vaqtlarini o‘tkazmoqdalar [1,2]. Aynan bu kabi ijtimoiy tarmoqlar orqali 
yoshlarning axborot psixologik xavfsizligini ta’minlash maqsadga muvofiqdir. 

Ijtimoiy tarmoqlarda yoshlar axborot psixologik xavfsizligiga bo‘ladigan tahdidlarni ko‘lami, 
shakli, hilma-hilligi va boshqa xususiyatlariga ko‘ra bir necha turlarga ajratish mumkin.  

Masalan, “ijtimoiy muhandislik” bugungi kunda ko‘p uchrayotgan yoshlarning axborot 
psixologik xavfsizligiga ta’sir etuvchi tahdidlardan biridir. Zero, bugun mamlakatimizda ommaviy 
axborot erkinligi ta’minlangan bir vaqtda yoshlarimiz blogerlik orqali o‘zlarini yo‘lini topishga, 
kichik bir bizneslarini yaratishga intilmoqdalar. Bu yo‘lda ko‘plab yutuqlarga erishgan yoshlarimiz 
mamlakatimizda talaygina. Biroq, kerakli ma’lumotlarni qo‘lga kiritish maqsadida ular yaratgan 
profillarga hujum uyushtirib, ularga hamda ularga ishonch bildirgan shaxslarning ishonchini 
su’estemol qilish holatlari ham juda ko‘p uchramoqda, ayniqsa yetarlicha o‘z auditoriyasini yig‘gan 
profillarda bu ko‘p kuzatiladi. Bu esa minglab yoshlarning axborot psixologik xavfsizligiga yashirin 
qilingan tahdiddir. Yoshlarning axborot psixologik xavfsizligiga qilinadigan tahdidlar faqat yashirin 
tarzda emas balki oshkora ham qilinishi mumkin. Bunday hollarda ijtimoiy tarmoq orqali yolg‘on 
axborot tarqatish va buni ko‘plab insonlarga tarqatilishi lozimligi ta’kidlaniladi. Ishonchlilikni 
oshirish maqsadida bu yo‘lda qurqmasligini va bir o‘zi emasligini aytib, bunga qo‘shilsa izohlarda 
o‘z fikrini bayon etishi so‘raladi. Afsuski, yoshlar izohlarni o‘qishi orqali noto‘g‘ri tushunchaga ega 
bo‘lishlari mumkin.  

Ayni damda yoshlarning axborot psixologik xavfsizligiga qilinadigan tahdidlardan yana biri 
to‘g‘ridan-to‘g‘ri bilvosita qilingan tahdid bo‘lib, unda sahifasidan shahsiy ma’lumotlar o‘g‘irlanib, 
tarqatishi mumkinligini aytib tahdid solishdir. Yohud shunchaki ochiq qolgan ma’lumotlarni, 
rasmlarni, vediolarni tarqatish va hokazo. Doksing – aynan shunday tahdidlardan bo‘lib, o‘ziga 
tegishli bo‘lmagan, o‘zgalarning rasmlarini sahifalariga joylashtirish, yohud muallifni ogohlantirmay 
turib unga tegishli bo‘lgan ma’lumotni chop etishdir.  

Qo‘yilgan rasm yoki yozilgan izohlarga salbiy izohlarni qoldirish  ham yoshlarning axborot 
psixologik xavfsizligiga qilinadigan tahdidlardan yana biridir. Kiberbulling -  aynan shunday 
yoshlarning axborot psixologik xavfsizligiga qilinayotgan tahdidlardan bo‘lib, ungaijtimoiy 
tarmoqdagi barcha bezorilik, tajjovuz va tahdidlar kiradi. Bu holat davlatlar miqyosida ham yuz 
berishi, olib borilayotgan ishlarga, shahslarga  nisbatan turli noqobil so‘zlarni ishlatish orqali 
agressiyani uyg‘otishi mumkin. Biroq har qanday holatda ham bu kabi tahdidlar mamlakatlar 
tomonidan qonuniy ravishda nazorat qilinadi va bu kabi tahdidlarni amalga oshiruvchilarga qonuniy 
chora ko‘riladi. 

Aslida yoshlarning o‘z sahifasida ko‘rsatgan rasmlari, videolari, yozilgan o‘zi haqidagi 
ma’lumotlari o‘zlariga qarshi ishlatilib, o‘zini taniganday qilib ko‘rsatish, yoki rasmlar ustida ishlash 
orqali boshqa sahifalarga joylashtirishi, foydalanuvchi boshqa foydalanuvchining postida tilga 
olinishi, ular tomonidan joylangan fotosuratda belgilanishi mumkin. Bu kabi holatlar kelajakda salbiy 
oqibatlarni yuzaga keltirib oilaning darz ketishiga, ishda kelishmovchilikning yuzaga kelishiga 
sababchi bo‘lib qoladi[1]. Yoshlarda yomon bir ijtimoiy hotirani uyg‘otadi. ijtimoiy hotira esa 
ijtimoiylashish jarayoninig muhim omili hisoblanadi. Yoshlarni texnologik yutuqlardan oqilona 
foydalanishida ijtimoiy xotira katta ahamiyat kasb etadi [4].  

Olimlar tomonida o‘tkazilgan tadqiqotlar shuni ko‘rsatadiki juda kamlik insonlar ijtimoiy 
tarmoqni butunlay havfsiz deb hisoblar ekan. Aksariyat insonlar buni havfli ekanligini bilsada, 
ijtimoiy tarmoq qurbonlariga aylanishmoqda [5]. Olimlar yoshlarni psixologik himoya qilish tizimini 
asosiy 3 yo'nalish asosida olib borish lozim deb hisoblaydilar, ya’ni ijtimoiy jihatdan (jamiyat 
miqyosida), guruh ichida (turli ijtimoiy guruhlar ichida) va individual. N.Qosimovaning fikriga ko‘ra, 
individual darajada axborot-psixologik himoya psixologik o'zini o'zi himoya qilishni tashkil etuvchi 
foydalanuvchining axborot xulq-atvori algoritmlarining o'ziga xos tartibga soluvchi kompleksini 
shakllantirish orqali amalga oshiriladi [1]. Shu bilan birgalikda, ijtimoiy tarmoqlar orqali ko‘riladigan 

ma’lumotlarni verifikatsiya qilish, ijtimoiy tarmoqlardan shahsiy ma’lumotlarni uzatish vositasi 
sifatida foydalanmaslik hamda shaxsiy ma’lumotlarga kirishni yopish ham yoshlar axborot 
psixologik xavfsizligiga bo‘ladigan tahdidlarni oldini olish va psixologik himoya qilishning 
individual tizimi hisoblanadi. 

Xulosa qilib shuni aytish lozimki, ijtimoiy tarmoqlarda yoshlar axborot psixologik 
xavfsizligiga tahdidlar bundan keyingi yillarga borib tobora ortishi mumkinligini inobatga olib, 
bugungi yoshlarni axborot psixologik xavfsizligiga qilinadigan tahdidlarga tayyorlash va 
boshqaruvda turli yoshlarning axborot psixologik xavfsizligini taminlash juda muhimdir. 

